
Grad Novi Pazar 

Skupština grada 

Odbornička grupa SDA Sandžaka 

Novi Pazar 

19. mart 2023. godine  

 

P R E D S J E D N I K U 

SKUPŠTINE GRADA NOVOG PAZARA 

 

Na osnovu člana 44. stav 1. Statuta grada Novog Pazara („Službeni list grada Novog Pazara“, 

broj 6/19), člana 44. stav 1. i člana 109. stav 2. Poslovnika Skupštine grada Novog Pazara 

(„Službeni list grada Novog Pazara“, broj 6/19) podnosimo prijedlog da se iz predloženog 

dnevnog reda 1. sjednice Skupštine grada Novog Pazara zakazane za 20. mart 2023. godine, 

povuče tačka 11. Prijedlog Odluke o davanju saglasnosti na Odluku o usvajanju 

cjenovnika usluga JKP „Gradska čistoća“ Novi Pazar 

 

O b r a z l o ž e nj e: 

 

Prijedlog za povlačenje ove tačke dnevnog reda temelji se na činjenici da prijedlog akta u okviru 

ove tačke dnevnog reda, koji treba da se razmatra od strane Skupštine, nije bio predmet 

razmatranja od nadležnog radnog tijela Skupštine grada prije nego je uvršten u dnevni red. 

Zakonom o lokalnoj samoupravi (član 36) propisano je da se radna tijela osnivaju radi 

razmatranja pitanja iz nadležnosti Skupštine, odnosno da radna tijela daju mišljenje na 

prijedloge propisa i odluka koje donosi Skupština. Članom 50. Statuta grada Novog Pazara 

propisana je ista obaveza kao i članom 55. Poslovnika. Član 138. stav 4. Poslovnika Skupštine 

grada propisuje da se prijedlog odluke upućuje nadležnom radnom tijelu radi davanja mišljenja. 

Članom 139. Poslovnika izričito propisano da radna tijela Skupštine mogu predložiti Skupštini 

da prihvati prijedlog odluke u cjelini ili predložiti da Skupština donese odluku djelimičmo ili u 

cjelini izmijenjenu. Dakle naprijed navede odredbe Zakona, Statuta i Poslovnika obavezuju 

Skupštinu grada da prije nego razmotri određeno pitanje odnosno odluku ili neki drugi akt 

pribavi mišljenje nadležnog radnog tijela koje ima pravo da predloži određene izmjene i dopune 

ili da sugeriše Skupštini da predloženi akt usvoji u obliku kako je predložen. 

Kada je u pitanju Prijedlog Odluke o davanju saglasnosti na Odluku o usvajanju cjenovnika 

usluga JKP „Gradska čistoća“ Novi Pazar, shodno Poslovniku, nadležno je radno tijelo 



Korisnički savjet javnih službi (član 84) da predloženi akt razmatra prije nego se o njemu izjasni 

Skupština grada.   

 

Drugi razlog na kome se temelji prijedlog za povlačenje ove tačke sa predloženog dnevnog reda 

jeste činjenica da predloži akt nije sačinjen u skladu sa članom 138. Poslovnika. Članom 138. 

Poslovnika propisana je da obaveza da svaki predloženi akt obavezno sadrži obrazloženje čiji 

su sastavni dio pravni osnov za donošenje, razlozi za donošenje, objašnjenje cilja koji se želi 

postići, obrazloženje konkretnih rješenja i procjenu iznosa finansijskih sredstava potrebnih za 

sprovođenje odluke. Na ovaj način, kroz obrazloženje predlagač navodi koja je svrha i cilj koji se 

žele postići usvajenjem određene odluke. U predloženom aktu, čije povlačenje iz prijedloga 

dnevnog reda tražimo, nijedan od uslova iz člana 138. Poslovnika nije ispunjen. Shodno tome 

predloženi akt ne može biti razmatran na sjednici Skupštine grada koja je zakazana za 20. mart 

2023. godine.  

Pored svega navedenog a u vezi sa povećanjem cijena usluga nije priloženo mišljenje odjeljenja 

za privredu Gradske uprave za izvorne i povjerene poslove. 

Imajući u vidu da nadležno odnosno nadležna radna tijela nisu razmatrala prijedlog akta koji je 

uvršten u prijedlog dnevnog reda za sjednicu Skupštine grada koja je zakazana za 20. mart 

2023. godine, nisu se stekli uslovi da predloženi akt bude razmatran od strane Skupštine grada 

s tim u vezi isti je potrebno povući iz predloženog dnevnog reda, uputiti ga nadležnom radnom 

tijelu na razmatranje a tek nakon toga uvrstiti ga u prijedlog dnevnog reda Skupštine grada. 

Pored toga prijedlog ovog akta nije sačinjen u skladu sa Poslovnikom Skupštine grada, što 

predstavlja dodatni razlog da Skupština grada postupi u skladu sa našim prijedlogom da tj, da 

se ova tačka dnevnog reda ne razmatra na ovoj sjednici Skupštine, već da se vrati predlagaču 

da isti sačini u skladu sa članom 138 kao i da se o eventualnom povećanju cijena usluga izjasni 

i odjeljenje za privredu. 

Predsjednik odborničke grupe 

Mr. Ahmedin Škrijelj 

 
 
 


